
Sedert die begin van 1966 studeer hy aan die Johannesburg College

of Education. Aan die einde van 1969 kwalifiseer hy as hoérskool-

onderwyser. Hy word aangestel op die personeel van die Highlands
North High School, Johannesburg. Hy het egter nie hierdie pos
aanvaar nie, maar wel 'n betaalde pos as vise-president van NUSAS

in Kaapstad.
2

Tydens sy studiejare aan die Johannesburg College of Education
het hy voltyds deelgeneem aan alle NUSAS-bedrywighede op die
kampus en het dan ook op vefskillende organisasies se komitees
gedien. Hy was lid van die Studente Verteenwoordigende Raad en

ook vise-voorsitter van JCE Nusas plaaslike komitee.
3.

Op 11.10.1967 woon hy 'n SVR-vergadering by waartydens dit be=
sluit was om 'mn massavergadering byeen te roep om sodoende n
protesoptog te hou teen die deportering van John SPRACK. Op
12.10.1967 neem hy aan 'm plakkaatdemonstrasie wat zehou was op
die kampus van Wits Universiteit deel. Hy neem ook later deel
aan 'n| protesdemonstrasie by die fonteine voor Wits Universiteite.
Hierdie demonstrasie was gehou teen die inperking van dr. R.

HOFFENBERG.

Gedurende Junie 1968 beywer hy hom om 'n NUSAS-tak aan die
Goudstadse Onderwyskollege te stig. Hierdie poging van hom
het egter misluk.

5.

Tydens NUSAS se Lbhste Jaarkongres wat op 1-8.7.1968 aan die
Wits Universiteit gehou was, word hy gekies tot 1id van NUSAS
se Uitvoerende Komitee en wel as Sekretaris vir die jaar 1968/

1969.

6.

Hierna het hy aktief deelgeneem aan alle NUSAS-bedrywighede op
die kampus van Wits Universiteit, asook op nasionale vlak. Hy
is een van die organiseerders van studentebetogings en optogte.
Hy is gereeld een van die afgevaardigdes na NUSAS-kongresse,

seminare en saamtrekke, waartydens hy dikwels as spreker optree.

7 e

Tydens 'n seminaar wat op 17 Mei 1969 gehou is verklaar KLEINSCHMIDT
dat Suid-Afrika steeds meer totalitaries raak en die vryheid van
die individu nie meer bestaan nie. Aangesien beide volgens hom
berus op doktrinére beiInvloeding, is daar geen wesenlike verskil
tussen Kommunisme en die Christelike Nasionalisme nie. Hy verge=
lyk ook die toestande in die RSA met die wat in Nazi Duitsland
geheers het en verklaar dat daar groot diskriminasie op onderwys=

gebied plaasvind.

8.

Op 20.6.1969 neem hy deel aan 'n stomdemonstrasie wat deur die
Black Sash gereél is. Die protes het gegaan oor die Algemene

Regswysigingswet. Verskillende slagspreuke is vertoon.

9.

Tydens die NUSAS Jaarvergadering wat op 6-14.7.1969 gehou was,
is hy gekies as vise-president vir die termyn 1969/1970.
Tydens die sitting van hierdie vergadering het hy 'n verslag

uitgebring oor sy werk. Hierin wverklaar hy onder meer:

"Academically we are all in Tribal Departments.
It is the duty of the Regional Directors to make
every extra mural activity on every campus non-
rapial," :

13

Op 8.1.1970 tree hy Oop as gasheer van Steven LANGDON en sy
eggenote, wat albei aan die Universiteit van Toronto, Kanada,
verbonde is. Tydens 'n toespraak verklaar LANGDON dat die
"Canadian Union of Students'", dieselfde probleme as NUSAS het,
deurdat dit verhinder word om meer radikaal te word en voeg hy
by : "... much the same kind of thing that you suggested kept
NUSAS from moving in as radical a direction as you often wished

it wpuld."

12

n Omsendbrief wat deur KLEINSCHMIDT opgestel is waarin diskri=
minasie op sportgebied in Suid-Afrika veroordeel word en die
skrywer hom ten gunste van betogings uitspreek, is gedurende
Februarie 1970 aan die AAM, Londen, gestuur. Alhoewel die
afsender onbekend is, is dit vasgestel dat die dokument vanaf

108 Berlin, Thilmannplatz 8/9, Wes-Duitsland, versend is.

i3

Gedurende Februarie 1970 stel hy 'm verkiesingsmanifes op
waarin 'n beroep gedoen word op alle jeugdiges tussen die
ouderdomme van 18-25 jaar om, wanneer hulle stem, die volgende

feite in gedagte te hou

ae. dat terwyl hulle bevoorreg is om te kan stem, daar derdui=
sende stemloses is;

b. dat hulle stemreg te danke is aan 'n sisteem wat in hulle

guns diskrimineer en sekere voordele geniet a.g.v. hul
velkleur;

o
c. 'dat hulle in die toekoms gaan boet vir die foute wat
hulle nou begaan en oor die onregte wat nou bestaan;

d. dat hulle nie bang moet wees om nuwe idees en voorregte
toe te pas nie;

e. dat hulle hul verantwoordelikheid by die stembus moet
beoefene. :

14,

Hy is een van NUSAS se Uitvoerende Bestuurslede wat sensiti=

witeitsopleiding ondergaan het.

15.

Op 16.2.1970 skakel hy met die president van die Tanzaniese
Studente Unie. Hy deel hom mee dat hulle baie in gemeen het
en dat NUSAS veelrassigheid asook die VVO-deklarasie vir

menseregte en 'n demokratiese regeringsvorm steun.

b [

16.

Op 12.5.1970 skakel hy met ene Harry NENGWEKULU van Sibasae
Hy vra Harry of hy daarin belangstel om oorsee te gaan vir

verdere studies. Hy druk hom as volg uit:

"I learn everyday new things, I still learn today about
myself which still shows me up as a white man and I often
thought that I had overcome this. It probably takes a
long time to live down ones ancestry and background."

27

Op 19.5.1970 onderteken hy 'm rondskrywe saam met die onder=
genoemde persone, aan alle buitelandse studenteorganisasies

en internasionale organisasies: Neville CURTIS en Michael McNAB.

Dit bevat m verslag oor die ongemagtigde optog deur Wits
studente op 18.5.1970 met die bewerings van polisie brutaliteit
en n versoek word gedoen dat alle buitelandse universiteite en

kolleges kabels ter ondersteuning aan NUSAS moet stuure.

<

18.

Luidens m berig in NUSAS se nuusbrief nr.15 van 29.5.1970; doen
hy verslag van sy besoek aan alle geaffilieerde kampusse. Hy

deel mece dat hy alle studenterade en studentegehore toegespreek

het oor 'n vierpunt-plan wat die volgende behels

ae Kulturele samewerking wat nie op rassisme berus nie;

b. "Adopt a child'"-veldtog;

Ce "Literacy" - beide UCM en SASO beywer hulle hiermee;

de "Social Action" - wat nie rassisties gefundeerd is nie.
20

Hy ontmoet Tony KLUG, president van die Nasionale Unie van
Studente (NUS), Engeland, op die lughawe D.F. Malan en vergesel
hom oral op sy besoeke aan plekke in die RSA. Tony KLUG is 'n
selferkende kommunis en is verbonde aan die Anti-Apartheid

Movement (AAM) en ahder organisasies in Engeland wat die RSA

vyandiggesind is. KLUG het op uitnodiging van NUSAS hierdie
organisasie se jaarkongres gedurende Julie 1970 in Eston, Na=

tal, bygewoon.

21

Luidens 'm bron het die "Academic Freedom Committee" aan Rhodes
Universiteit, 'm artikel met opskrif "Is Academic Freedom Irre=
levant" wat deur onderwerp geskryf is, gepubliseer. Daarin gee
hy 'm oorsig van die stryd vir outonomie en akademiese vryheid
aan die Engelstalige universiteite. Hy verklaar dat die Afri=
kaanse universiteite toelating baseer op rasseklassifikasie in

plaas van meriete, dat studente aan universiteite nog nooit akas=

demiese vryheid vir hulleself opgedis het nie, die nie-blanke
universiteite geniet selfs nog minder vryheid as die Afrikaanse/
Engellse universiteite. Dit sal ook nie baat as die nie-blanke
Universiteite akademiese vryheid geniet nie, want die gemeenskap

self 3 nog mie vry mie.

22

Op 30.9.1970 het onderwerp saam met ander studente van die Wits
Universiteit op die Turfloop Universiteit se kampus oortree.

Die doel van hierdie besoek van onderwerp is nie bekend nie.

Die Rektor van Turfloop wou egter nie 'm klagte van oortreding
aanhangig maak nie.

Dit het later aan die lig gekom dat KLEINSCHMIDT vir I. EVANS,
m voormalige Britse LV wat op besoek in die RSA was, vergesel

het om "Apartheid'" aan EVANS te toon.

23

Op 16.10.1970 verlaat KLEINSCHMIDT die RSA vanaf Jan Smutslug=
hawe vir 'n besoek aan Israel om as NUSAS-verteenwoordiger die
jaarkongres van die Israeli Nasionale Studenteunie (NUIS) by te
woon. Na afloop van die kongres beoog hy om kampussc in Switsers=

landy Duitsland, Skandinawié en Brittanje te besoek met die doel

om bande tussen NUSAS en studente in dié lande te verstewig. Sy

reis word geborg deur die NUIS en 'n onbekende Britse organisasie.

24

Op 2.11.1970 verwittig onderwerp en Neville CURTIS die Zambiese
Nasionale Studenteunie dat NUSAS tans besig is met die opstel
van 'n reeks artikels oor Afrika en Suid-Afrika soos gesien uit
die oogpunt van studente in verskillende lande buite Suid-Afrika.

Hiermee wil NUSAS

ae die kennis van Suid-Afrikaanse studente oor Afrika en die

internasionale Studentebewegings verbreed;

€§ b. konsentreer op sosiale aksie, ontwikkeling en verandering
en ander aspekte van radikale en linkse denke wat op Suid-

Afrika betrekking het.

Hulle versoek derhalwe die Zambiese Studenteunie om bydraes te

lewer oor

i. |studentebedrywighede in Zambi&; en

ii. die houding wat Zambig& teenoor Suid-Afrika en die beleid
van afsonderlike ontwikkeling huldig.

25

Gedurende Julie 1971 is inligting ontvang dat onderwerp saam

met die volgende persone as voltydse personeel vir Spro-cas 2

aangestell sal word : Neville CURTIS en Kane-Berman.

y 4 SR



26.

Op 11.11.1971 was onderwerp een van die persone wat 'n onthaal
bygewoon het by die Noorweegse Konsul in Kaapstad, ter ere van
die groep Amerikaners wat verbonde is aan die,Task Force on
South Africa of the Presbyterian Churchd Die ander gaste was:
K. SEEBERG; Clive McBRIDE; en Neville CURTIS.

27

Gedurende Februarie 1972 is inligting ontvang dat onderwerp
een van die NUSAS-lede is wat van plan is om in die buiteland
met 'n propagandaveldtog te begin ten einde die ondersoek van

hul organisasies deur 'm Gekose Komitee van die Volksraad,

valslik voor te stel as 'nm poging van die regering om hulle

te intimideer en hulle reg op kritiek te smoore.

Die dinligting dui daarop dat NUSAS van die geleentheid gebruik
wil maak om 'n massiewe beswadderingsveldtog teen sowel die
regering as die amptelike opposisie te loods. 'n Belangrike
aspek van NUSAS-propaganda is ™ beroep op buitelandse beleggers
om hulle belangstelling in Suid-Afrika in heroorweging te neem
in die lig van 'm moontlike binnelandse rewolusie wat NUSAS as

onafwendbaar voorhoue.

28.

6& KLEINSCHMIDT word op 11.2.1972 te Kaapstad aangekla weens die
onwettige besit van Kommunistiese literatuur. Hy was egter

onskuldig bevind.

29.

7e3.1972 - KLEINSCHMIDT is die opsteller van m artikel "A New
Approach to Community Action" wat deur NUSWEL versprei word.
Hy stel verandering in die RSA voor en sé:

"What we want to achieve is change -

We want change for freedom -

because we want freedom. But freedom

means development - development of the
indiviidual and of society!.

Ten opsigte van sy idees oor Sosialisme verklaar hy dat indien

die blankes in Suid-Afrika 'n rol in die toekoms wil speel, hulle

sal moet afstand doen van hul rykdomme. Verandering, volgens
hom, is slegs betekenisvol indien die rykes hulle besittings
prysgee en daar geen geleentheid vir hulle bestaan om dit weer

te bekom nie.

30.

28.4.1972 - Tydens 'n etensuurvergadering van die Christelike
Instituut, in Johannesburg, het onderwerp as Voorsitter opge=
tree. Ben KHOAPA (Bantoeman) en Direkteur van die Black Com=

munity Programme' wvan SPROCAS was die hoofspreker.

31.

Op 14.5.1972 was onderwerp een van die persone wat 'n "Gestalt
Awareness'"-kursus by Wilgespruit Fellowship Centre (WFC)
bygewoon het. Die kursus was aangebied onder leiding van
Dale WHITE en Eoin O'LEARY. Volgens ondersoek wat ingestel
is, bestaan die "Gestalt Awareness'-kursus uit sensitiwiteits=

opleidinge.

32.

Tydens 'n vergadering van die CI wat op 12.8.1972 te Roodekrans,
Roodepoort, gehou is doen KLEINSCHMIDT 'n beroep op linkse
blanke splintergroepies om te verenig. Sodra solidariteit

onder die swartes dan bewerkstellig is kan samewerking tussen

"blank ‘en swart verkry word. In hierdie verband wys hy op die
samewerking tussen die blankes van Spro-cas in Johannesburg en
die swartes in Durban. Hy verklaar ook dat klem gelé moet word
op die pogings om die jeug te beinvloed, veral die skoolgaande

jeuge.

33.

Volgens delikate inligting wat op 1.9.1972 ontvang is, is onder=
werp een van die persone wat op 10-13.8.1972 'n sensitiwiteits=
opleidingskursus te WFC bygewoon het.

~

34

Onderwerp woon 'n vergadering van die "Youth Programme' in
Johannesburg by, waartydens die agenda van die "Youth Programme'

wat op 21.10.1972 gehou staan te word, bespreek isa

Dit is besluit dat die prinsipale van sekere skole genader sal
word om toestemming te gee dat die hoofseuns van daardie skole
die SAIRV moet besoek. Tydens hierdie besoek van hulle, sal
hulle behoorlik ingelig word rakende die volgende onderwerpe:
- "Co-operationy authority relations'"; '
- "Sex, drama in education';

- "Types of education given to various groups."

35.

Op 28.9.1973 woon onderwerp 'n "Black Consciousness'-vergadering
in Johannesburg by, wat bygewoon was deur 35 persone van vers
skillende rasse.

Tydens hierdie vergadering het verskeie Bantoes opgetree as

sprekers. Sommige van hul toesprake was geweldig anti-blank.

Volgens bron, wat die vergadering bygewoon het, het onderwerp
en Peter RANDALL niks gepraat nie. Dit het die gedegte laat
ontstaan dat hulle die vergadering bygewoon het met die doel
om slegs te luister en om die idees van die sprekers te bestu=

deer.

36.

Op 21.10.1972 was onderwerp een van die sprekers tydens 'n
"White Consciousness'"-vergadering wat in Johannesburg gehou

was. Hierdie vergadering was bygewoon deur ongeveer 25 blankes.

Tydens hierdie vergadering het KLEINSCHMIDT o.a. gesé dat die
Situasie in Suid-Afrika uit 'n veelrassige oogpunt beskou moet
word en dat die blankes 'n groot probleem in die gesig staar
sodra die swartes 'n eie identiteit ontwikkel het. 'n Nuwe bena=
dering moet dus gevolg word waardeur die goedgesindheid wvan die
swartes verkry kan word om met vertroue 'n veelrassige gemeen=
skap tot stand te bring en dat hulle sal glo dat die blankes

opreg is in hul geloof en ondersteuning van so 'n nuwe gemeenskap.

37.

Op 14.1.1973 het onderwerp deelgeneem aan die protesoptog
"Pilgrimage for Family Life'" in Johannesburg. Sowat 200

persone het aan hierdie optog deelzeneem.

38.

Tydens die "Open School", wat vanaf 5-9.1.1973 in Johannesburg
gehou was, het onderwerp saam met persone soos Clive NETTLETON
as "trainer" opgetree. Hierdie "Open School' was niks anders
as sensitiwiteitsopleiding wat bereken was om die kinders wat
die "School" bywoon, te breinspoel.

As hoof van die '"Leadership'-seminaar sé& KLEINSCHMIDT dat die
kinders wakker en krities moet wees teenoor die outoriteite,
hulle moet nie alles sonder meer aanvaar en onderwerpend wees
nie. Haat teemoor die Afrikaner word tot m groot mate aange=
wakker wanneer hy eersgenoemdes van diskriminasie teenoor
swartes, Jode en immigrante beskuldig. Hierdie opruiende
toespraak van hom is voor 'n kindergehoor van 30 swartes, 20

blankes, 10 Kleurlinge en 5 Indiérs gelewer.

39.

29.3.1973 - Inligting is ontvang dat onderwerp 'n verklaring
opgestel het rakende die bedrywighede van die SAIRV. In
hierdie verklaring veroordeel hy die SAIRV omdat hierdie
liggaam grotendeels deur blankes beheer word.

\¢

\ 4o,

Tydens die '"General Impose Committee'-vergadering van die
SAIRV wat op 15.3.1973 gehou was om die aangeleentheid rakende
die aflé van getuienis voor die Schlebusch-komitee te bespreek,
het onderwerp .en M. SAVAGE as lede van die General Purpose
Committee bedank omdat daar besluit is dat SAIRV-lede voor die

Schlebusch-komitee sal verskyn.

b1,

Gedurende Mei 1973 word n memorandum wat die doelstellings van
Spro-cas uiteensit, versprei. Hierdie stuk is vermoedelik
deur KLEINSCHMIDT en RANDALL opgestel en sien as volg daaruit:
1. A Preparatory Stage in which awareness is developed of the
need for fundamental change, hope is aroused of the possi=

bility of change, and the realisation is created that indi=
viduals and groups can assist in bringing about change.

2. An Organizational Stage in which specific groups and organi=\\
sations of different types are created, eg. local action
groups and committees, caucuses, supportive groups, etc.

3. Action Stage in which direct strategies are developed. At
this stage there may be a coalescing of forces into a broad
involvement with defined social and political goalse. ﬁ\

h

Volgens dié dokument is fase 1 steeds aan die gang terwyl fase 2 ,//

reeds 'n aanvang geneem het en snelle vordering mna fase 3 beoog
word, Verandering moet snel plaasvind en aangesien die dnidsina-
tief by die swartes is moet die hindernisse wat deur die blankes
veroorsaak is uitgeskakel word en moet laasgenoemdes voorberei

en bearbei word vir verandering.

b2,

Gedurende Julie 1973 stuur Markus BRAUN, 1id van die Mainzer
Arbeitskreis Siidliches Afrika (MAKSA) 'n anti-RSA organisasie
in Wes-Duitsland, 'n werk getiteld '"Das Schwarze Johannesburg -
Afrikaner im Ghetto" aan KLEINSCHMIDT. Soos die titel aandui
handel die stuk oor die''haglike'"toestande waaronder die swart=
man in Johannesburg moet leef. Bogenoemde dui ook op die
skakeling tussen KLEINSCHMIDT en anti-RSA organisasies in

Wes-Duitsland.

L3,

Gedurende Julie 1973 versoek KLEINSCHMIDT as organiseerder

van Spro-cas in 'n omsendbrief allelede om kontak te maak met in=
geperkte persone en morele ondersteuning aan hierdie mense te
gee. |n Lys van die name en adresse van hierdie persone word

ook wverskaf.

b,

Tydens haar besoek aan die RSA in Julie 1973 skakel dre. Erica
RUNGE van Wes-Duitsland met KLEINSCHMIDT. Sy is uiters links=
gesind maar is nie 1lid van die Duitse Kommunistiese Party nie,
bloot volgens haar, omdat dit haar loopbaan in Wes-Duitsland
mag benadeel. Sy is 'n voorstander vir die verspreiding van

inligting oor die '"swak toestande" in die RSA na Duitsland.

Inligting is ontvang dat onderwerp gemoeid is met die tref van
reélings van die NUSWEL-seminaar wat vanaf 27-29.7.1973 te

Hammanskraal, Bantoewoonbuurt gehou sal word.

b6.

28.6.1973 - Volgens delikate inligting was onderwerp deur
NEIL HEPBURN, Direkteur van die "Study Project on Extermal
Investments in South Africa and Namibia'" (SWA), Londen,
versoek om saam met John KANE-BERMAN, 'n opdrag te aanvaar
mebe.t. die bydrae van 'n verhandeling wat i.v.b. staan met
die "Study Project." Dit moet egter gemeld word dat die
"Study Project" gestig is deur die "Africa Bureau" in
Londenly met die doel om navorsing te doen oor buitelandse
beleggings in die RSA en SWA. Persone soos eerw. Michael
6COTT, Colin LEGUM, Neil HEPBURN en talle ander wat die RSA
vyandiggesind is, dien op verskillende komitees van die "Study
Project". Talle ander persone wat bekend staan as ''change
agents'" was ook genader vir die opstel van verskillende

verhandelings.

LJ:?.

Gedurende November 1973 tree KLEINSCHMIDT in verbinding met

"The Ecumenical News Agency'" in Wes-Duitsland. Hy maak mel=
ding van 'n bedrag geld wat van ene KLAUS in Wes-Duitsland
afkomstig is vir 'n onbekende hofgeding. Persone wat volgens

hom van die aangeleentheid bewus is, is Reinhardt SPILKER en
Lenelotte VAN BOTHMER. SPILKER was op hierdie stadium die
algemene sekretaris van die International Defence and Aid

Fund (IDAF) en die vertroueling van Lenelotte VAN BOTHMER,
voorsitster van die IDAF en Wes-Duitse parlementslid, SPD-party.
Tydens hierdie gesprek word ook melding gemaak van die vers=
spreiding van 'n verslag oor die werktoestande en lone van

swart werkmemers by die Springbok Flower Company, Kemptonpark.
(sien par. 49)

SPILKER het gedurende 1974 die zandag van die Wes-Duitse veiligs=
heidsdiens geniet weens vermeende spioenasiebedrywighede vir Cos~-

Op 9.1.1974 verskyn KLEINSCHMIDT in die Landdroshof, Pretoria,
oor sy weiering om getuienis af te 1& tydens 'n parlementére
kommiscie se ondersoek na sekere organisasies en in hierdie
geval die CI., KLEINSCHMIDT sé& in n verklaring o.a. die volgende:
dat hy de.g.v. sy geloof in die "Rule of Law" moet weier; hy
word nie aangekla van 'n oortreding niey hy geniet nie die be=
skerming van 'n onpartydige regstelsel nie maar word ondervra

deur bevooroordeelde politicie.

49.

Inligting wat bekom is dui daarop dat KLEINSCHMIDT 'n ondersoek
na die werksomstandighede en lone van swart werknemers by die
Springbok Flower Ccmpany, Kemptonpark, gedoen het. Die bevin=
dings van hierdie ondersoek is aan 'n Wes-Duitser, ene dr. Harald
BILGER, voorsien en pamflette waarin die toestande by hierdie
Duitsbeheerde firma as haglik en die lone as minimaal bestempel
word, is by 'n handelskool te Niirenberg, Wes-Duitsland, versprei.
In die Duitse tydskrif "Der Spiegel" van 24.12.1973 verskyn
artikel onder die opskrif "Billig und Willig'" (Goedkoop en
Gewillig) waarin die arbeidstoestande van die swart werkers in
die RSA as skokkend beskryf word. KLEINSCHMIDT word aangehaal
wanneer daar verwys word na die swak salarisse en wantoestande

van die swart werkers by die Springbok Flower Companye.

50.

KLEINSCHMIDT en Peter RANDALL, in samewerking met Ben KHOAPA,
direkteur van die Black Community Program (BCP) het 'n verslag
opgestel oor die werktoestande en lone van swart werkers by
Standard Telephones and Cables (S.A.) Ltd. |Toestande by hiexrdie
maatskappy, wat by die International Telephone and Telegraph
Corporation of America (ITT) geassosieer is, word in die vers=
slag wat gedurende Desember 1973 vrygestel is, as haglik
bestempel. Volgens KLEINSCHMIDT wat die leidende rol géspeel
het, is hulle verhoed om hul ondersoek ter plaatse alkl hie voer
en is werknemers by hulle woonplekke met die hulp van universi=
teitstudente ondervra. Hierdie ondersoek is gelas deur die

United Presbyterian Church of America.

Volgens inligting is dit opmerklik dat talle Spro-cas publikasies
deur Wes-Duitse organisasies en persone aangekoop word wat die
verbreking van alle bande met die RSA veraljop handelsgebied,

ten doel het. KLEINSCHMIDT skakel dan ook d.m.v. Spro-cas met
die volgende persone en)of organisasies in Wes-Duitsland: [
Klaus POKATZKY, wat ook m 1id is van die Anti Apartheid Movement |
(AAM) Londen, en wat op sy beurt gereeldskakel met Ethel DE (
KEYSER, Abdul MINTY, Ambrose REEVES en Sonja BUNTING;

E. LAUPPE, bestuurder van die anti-RSA organisasie "Information
Stelle Siidliches Afrika" (ISSA) volgens 'n verslag van mnr. LUTGE
in Mei 1973; RVOG, onbekende organisasie in Addis Abeba;
Christian Concern for Southern Africa (CCSA) - die W8reldraad

van Kerke (WRX) het besluit om alle beleggings deur lidkerke

uit die RSA te onttrek waarna die CCSA in die lewe geroep is

om die aangeleentheid te beheer.

52

Uit ’n artikel in To the Point van 16.6.1973 blyk dit dat Spro-cas

in Desember 1973 be&indig word maar dat "Spro-cas gains an extra

dimension - since it is planned that in its wake a new programme

will be developed; omne of which will place the emphasis not on

the propagation of 'awareness', but on the investigation of
possibilities 'of action for change'." (Moontlik Fase 3 soos é
beskryf in paragraaf 41). Hierdie nuwe "programme" het op
1.1.1974 onder leiding van RANDALL en KLEINSCHMIDT 'n aanvang
geneem onder die maam ﬁProgrqmwfngSQpigimghggge”. Breyten

BREYTENBACH se naam verskyn onder hierdie organisasie se

paneel van raadgewers.

53.

KLEINSCHMIDT verklaar homself bereidwillig om hom verkiesbaar

te stel vir die Algemene Verkiezing in 1974 en wel vir die

sge Social Democratic Party. Hierdie party se opvatting t.o.v.
die demokrasie is dat alle persone die reg moet hé om deel te
neem aan besluite wat hulle toekoms mag Baalktl t.0e.v. sosialisme
word verklaar dat daar 'n herdistribusie van mag, grond en hulp=

bronne onder al die mense in die RSA bewerkstellig moet word.

Volgens inligting wat bekom is blyk dit dat die Program for é
Social Change gedurende 1973 o.a. bedrae - oorsprong onbekend - |
van g4 000 en DM2 000 ontvang het. 'n Bedrag van DM200 is ook
van Horst SYMANOWSKI ontvange Hy is verbonde aan die Gossner
Mixzsion, Wes-Duitsland; en is aldaar bekend as een van die
bekendste linkse predikers en 'n aanhanger van die linkervleuel
van |[diel SPD. Hy is ook 'n voorstander van die Joegoe Slawiese |
model van Sosialisme soos uitgevoer deur TITO. SYMANOWSKI is

ook leen van die stigterslede van die Mainzer Arbeitskreis
Siidliches Afrika (MAKSA), m anti-RSA organisasie in Wes-Duitsland.

OM120 is ook van Reinhardt SPILKER, sekretaris van die IDAF en

»

<

ertroueling van Lenelotte VAN BOTHMER, ontvang. Lge is '
linkisgesinde SPD 1lid van die Wes-Duitse parlement wat by
geleentheid haar steun aan SWAPO en ander terroriste-organisasies

(=]

toegesd het.

55.

In 'n nuusbrief van die Program for Social Change (PSC) van

Januarie 1974 wat in samewerking met o.a. KLEINSCHMIDT opgestel

4

i3, word verklaar dat radikale veranderinge in die RSA onafwends=

-t

aar|iilisien| dat die groot Vraag is of die veranderinge met
blosdvergieting gepaard sal gaan. Die PSC gaan voortaan op
vakunies konsentreer en 'n "white list'" van maatskappye wat teen
hul swart werkmnemers diskrimineer, sal van tyd tot tyd opgestel

'ygestel word.e Uit 'n brief van Breyten BREYTENBACH wat in

O

~

die nuusbrief gepubliseer is, blvk dit dat alhoewel hy in 'n
mate| krrities staan teenoor die organisasie a.ge.v. die feit dat

osiplisme slegs in breé terme beskryf word, hy nogtans hierdie

W

bewegimng heelhartig steune

56.

KLEIN:CHMIDY, sameroeper van die ad hoc Social Democratic Party
($DP}, kondig teen die begin van 1974 aan dat Cosmos DESMOND - in=
geperkie persoon ingevolge die Wet op Onderdrukking van Kommus=
nisme - aangewys is as die party se kandidaat in die kiesafdeling
Von PBrandis vir die 1974 algemene verkiesing en Peter RANDALL as
die kandidaat vir die Provinsiale Raad. Die hoof-idee van die
stap sou wecs om Oe.a. die sogenaamde belaglikheid van die inperking
van DESMOND onder die soeklig te plaas. Alhoewel hulle glo dat

daar [uic n oorwinning behaal kan word nie voel hulle dat daar

deegllik van hul standpunte kennis geneem sal word.

57

Tydens 1 vergadering van die CI op 20.2.1974 word dit weer eens
bevestig dat KLEINSCHMIDT voortaan al sy aandag aan swart
salarisse en vakbonde gaan skenk deurdat hy gedurende die
vergadering telkemale die CI versoek om prioriteit aan die

betrokke aspekte te verleen.

58.

KLETNSCHMIDT was een van die persone wat in samewerking met
wart Serp op 21.2.1974 aan n stomdemonstrasie in Johannes=
burg deelgeneem het uit protes teen die voorgestelde Wet op

Oproerige Byeenkomstee.

59.

Op 4.5.1974 het KLEINSCHMIDT besoek ontvang van die omstrede

dr. Llukas VISCHER van die Wéreldraad van Kerke (WRK).

60.

Gedurende Maart 1974 word dit bekend dat KLEINSCHMIDT bereid
is cm die plek van DESMOND in te neem as kandidaat van die

SDP jin die kiesafdeling Von Brandis. DESMOND is deur die

Departoment van Justisie verwittig dat sy kandidatuur nie
aanvaar |is nie.

61.
Uit |die PSC se 3de nuusbrief van 11.3.1974 blyk dit dat die
organisasie steun geniet van kerklike organisasies in die RSA,
Switserland en Wes-Duitsland. 'n "Street play'" genaamd "The

Assassination'" word ook in die uitgawe gepubliscer onder die
leiding van o.a. KLEINSCHMIDT waarin die spot gedryf word met
die Wat op Oproerige Byeenkomste.

Uit 'n vergadering van die PSC wat op 19 Maart 1974 gehou is blyk

dit dat hierdie organisasie groot finansiéle hulp (bédrae onbe=
kend) ontvang het van die Lutheran World Federation en van 'n on=
bekende organisasie in Kanada. Donasies wat ook van ander per=
sone en instansies in Suid-Afrika ontvang is, het die totale be=
drag wat tot die beskikking van die PSC gestel is op R18 000 te

staan gebring.

63

Op 25 Maart 1974 het KLEINSCHMIDT, RANDALL en drie ander lede
van die SDP stelling ingeneem voor die kantore van Anglo Ameri=
can in Johannesburg en pamflette aan verbygangers uitgedeel.
Ingang tot dié kantore was aan KLEINSCHMIDT en sy trawante ge=
weier. In die pamflet wat deur KLEINSCHMIDT opgestel is, word

n aanval gemaak op die konsentrasie van geldmag in die hande van
enkelinge en spesifieke melding word gemaak van oorname van die
Schlesinger-groep deur Anglo American. Hieruit sou totalitaris=
me en onderdrukking van die individu volg deur enkele "spesialis=

te" oftewel kapitaliste.

64

Tydens 'n vergadering van die PSC blyk dit by monde van KLEIN=
SCIIMIDT dat hierdie organisasie met organisasies in die buite=
land sal skakel wat ook 'n verandering in die sosiale opset van
die Republiek wil teweeg bring en dat die PSC radikale alterna=
tiewe van die huidige Sosiale verdeling in die RSA sal steun en

bevorder.

65

Op 24 Mei 1974 is 'n pamflet wat deur KLEINSCHMIDT opgestel is

op die kampus van die Universiteit Pietermaritzburg versprei.
Die inhoud handel oor die "vervolging'" van die swartman in Suid-
Afrika en dat niemand hom/haar kan veilig voel teen vervolging

deur die Suid-Afrikaanse owerheid nie.

66

Volgens inligting wat op 'n delikate wyse bekom is ontvang KLEIN=

SCHMIDT ’n brief van ‘'n onbekende in Wes-Duitsland waarin

hy bedank word vir die gegewens oor die Duitse skool, vermoedelik
dié in Johannesburg wat handel oor die lone en werktoestande

van die swart werknemers aldaar. KLEINSCHMIDT word ook aangesé
om met KRISTOFFERSEN van die Deutsche Gewerkschaftbund (DGB)
(oorkoepelende liggaam van die Duitse vakbonde) in verbinding

te tree.

67.

Frank HIRTZ en Renate POLLVOGT (eg. het reeds die land verlaat
na 'n uitsettingsbevel op hom bestel is) was sedert hul aankoms
in Februarie 1974 vanuit Wes-Duitsland in nowe verbinding met
KLEINSCHMIDT gewees. Onder die leiding van die Program for
Social Change was hierdie persone behulpsaam met die opstel
van 'n verslag wat gehandel het oor die sg. wantoestande en
swak lone waarmee die swart werknemers by die Duitse skool in
Johannesburg tevrede moet wees. Hierdie verslag is in Wes-
Duitsland versprei en persome soos Lenelotte VAN BOTHMER,
Wes-Duitse parlementslid - het dan ook tydens haar onlangse
besoek aan die RSA gedurende Augustus 1974 self ondersoek by
dié skool ingestel en die 'wanpraktyke" veroordeel. Soos blyk
uit paragrawe 47 en 49, is dit nie die eerste verslag wat die
buiteland ingestuur word met die samewerking van KLEINSCHMIDT,
met die doel om Duitse maatskappye of instansies in die RSA in
'n swak lig te stel nie. KLEINSCHMIDT word ook persoonlik be=
dank vir die opstel en deursending van die verslag aan die DGB
deur 'm ampsdraer van die vakbondorganisasie,; ene Gerhard
BREIDENSTEIN.

68.

Tydens 'n vergadering op 21{7:1974 aan die huis van KLEINSCHMIDT
waar die moontlikheid van die formele stigting van 'm Social

Democratic Party bespreek is, het 'n mev. Josie FANON, vrou van

die bekende swartbewussyn-anargis en skrywer van "The Wretched
of the Earth'"- Franz FANON, daar opgedaag. Sy het dan ook

laat blyk dat 'n radikale en snelle verandering na die gebeure

in die Bortugese gebiede in Afrika in die RSA onafwendbaar is.
Dit was ook duidelik dat sy wel deeglik beinvloed is deur die
radikale denke van haar man. KLEINSCHMIDT het vclgens die bron
wat die vergadering bygewoon het, sy instemming met haar siening

van sake duidelik laat blyk.

69.

Barbara MASUHR, sckretaresse van Lenelotte VAN BOTHMER, laat op
19.761974 blyk dat lg. graag vir KLEINSCHMIDT wil ontmoet tydens
haar besock gedurende Augustus 1974 aan die RSA. Haar voorgenome

reisplan word ook aan KLEINSCHMIDT beskikbaar géstel.

70
Met haar aankoms op 15.8.1974 het VAN BOTHMER dan ook same= q
sprekings met KLEINSCHMIDT gevoer oor die beplanning van haar \

reis| dn|die RSA.

71.

m

Tvdens 'nm vergadering op 27.8.1973 van die Social Democratic
Party (SDP) vergelyk KLEINSCHMIDT die Swart Serp se futiele
pogings om verandering teweeg te bring met die daadwerklike
strategie van aksie wat die Program for Social Change (psc)
volge So is ' Duitse vakbondunie volgens hom deur die PSC
genader en het die vakbond druk uitgeoefen op die instansies
in Wes-Duitsland wat die Duitse skole in die RSA finansier.
Hiecrdie druk was so effektief dat alhoewel slegs die Duitse
skole in Johannesburg en Pretoria onder die soeklig geplaas
is, ander Duitse skole in die RSA en SWA gedwing was om ook

hul swart werkers se lone en werktoestande te verbeter.

72

Op 'n vergzadering van die Pretoria-tak van die Program for
Social Change (PSC) wat op 27.8.1974 gehou is het KLEINSCHMIDT
voorgestel dat m ondersoek van die werktoestande en lone van
swart werkers by die St. Alban School in Pretoria gedoen moet
word en dat dieselfde modus operandi gevolg moet word as tydens
die londersoek by die Duitse skole. Die feit dat die BMW
motorvervaardigers volgens hom onderdele en motors aan Rhodesié

verskaf, moet ook aan die buitewéreld openbaar word.

73

Uit inligting wat op 'n delikate wyse bekom is blyk dit dat
KLEINSCHMIDT as skakel optree tussen SASO en Zenith Printers,
Diakonia House, wat deur Spiros MITAKIDES en BEYERS NAUDE

beheer word en wat die druk van SASO se Nuusbrief behartige.

Die reélings van m opvoering "Not his Pride" waarin twee swartes
opgetree het, was deur KLEINSCHMIDT behartig. Hy doen ook 'n be=
roep op die gemengde gehoor om die boodskap wat hierdie verhoog=
stuk bring aan andere oor te dra. Die opvoering handel oor die
gesinsontwrigting en verdriet wat veroorsaak word A.ZeVe trek=

arbeid.

73

Tydens 'm gesamentlike vergadering van die Social Democratic Par=
ty of South Africa (Kleurlinge) en die blanke SDP op 26.9.1974
is oorgegaan tot die stigting van 'n Social Democratic Movement
(SDM). KLEINSCHMIDT is verkies as 1id van die agendakomitee

wat die reélings van die volgende vergadering op 23.10.1974 aan

die huis van Peter RANDALL sal behartig.

76

Op 29.9.1974 tydens ' vergadering van die SDP is na 'n voorstel
van 'n teleurgestelde KLEINSCHMIDT besluit om dié byeenkomste

te be€indig a.g.ve gebfek aan belangstelling.

77

Volgens inligting wat gedurende Oktober 1974 bekom is blyk

dit dat KLEINSCHMIDT van n koerier, ene Béhning gebruik gemaak
het om stukke van en na Lenelotte VON BOTHMER te hanteer. Dit
blyk ook dat KLEINSCHMIDT 'n kontak in die RSA is vir anti-RSA
groepe in Wes-Duitsland. Dit het ook aan die lig gekom dat
KLEINSCHMIDT se vrou Illona, Wes-Duitsland besoek het waar sy
geldelike steun vir plaaslike anti-regeringsinstansies verkry
het. Dit blyk ook dat KLEINSCHMIDT en sy groep 'n teleks=
berig aan die VVO gestuur het wat die aftakeling van die RSA

se beeld in die buiteland ten doel het.

Volgens inligting wat op 'n delikate wyse bekom is blyk dit dat
ene HENNING, 'n Wes-Duitse besoeker aan die RSA, baie mnoue ska=
keling met KLEINSCHMIDT het. Dit wil ook voorkom asof HENNING
alles behalwe 'n onskuldige toeris was en Afdeling O is tans
besig om 'n volledige verslag oor hierdie aangeleentheid op te
stel, ook wat die verbintenis tussen KLEINSCHMIDT en ene George

HUBRICH betref wat blykbaar 'm medewerker van HENNING is.

79«

Op 14.10.1974 deel_KLEINSCHMIDT die Black Allied Workers Union
mee dat die skenking van R300 deur die Social Democratic Party
aangewend moet word vir die bestryding van verdedigingskoste
van al die persone wat in Durban tydens die oproerighede

gearresteer is.

80.

Dit is delikaat vasgestl dat KLEINSCHMIDT teenoor ene P, BROWN,
vermoedelik 'n Amerikaner, bewerings gemaak het van marteling van
aangehoudenes. Dit word ook vermoed dat 'n kollega van BROWN

wat die RSA op 4.11.1974 verlaat het, in besit is van 'n doku=
ment wat deur KLEINSCHMIDT opgestel is i.vem. mishandeling X
van aangehoudenes en dat dié dokument in die buiteland versprei

sal word.

81.

In 'n verslag wat deur KLEINSCHMIDT en Malcolm McCARTHY opgestel
is en aan o.a. die "National Council of the Churches of Christ
in the USA" versend is op 25.10.1974, word gewys op die aanhou=
ding van minstens 30 swartes - ondersteuners van SASO, BPC, BAWU
en TECON - na die pro-Frelimo oproerighede in Durban. Die beeld
word geskep dat die "onderdruktes'" slegs op 'n onskuldige/vreed=
same wyse byeengekom het om hul blydskap en gelukwensinge aan
Frelimo te toon na die bewindsverandering in Mosambiek. Die op=
roer| sou deur die SAP veroorsaak gewees het aangesien polisie=
honde op die skare losgelaat is. Pensketse van die aangehoudenes
word| Memskalf en 'n beroep word op alle buitglandse instansies en

persone gedoen om die '"onwettige aanbouding'! van hierdie mense

so wyd| as moontlik bekend te maak en om protes by die Suid-

Afrikaanse regering aan te teken.

As reaksie op hierdie verslag stuur die bg. kerklike organisa=
sie m afskrif van die betrokke verslag aan die AAM, Londen.
Eersgenoemde organisasie verklaar ook dat terwyl Suid-Afrika
'n nuwe "liberal image'" aan die buitewéreld wil verkoop, daar
binnelands steeds sulke "wanpraktyke'" plaasvind soos vermeld
in die vefslag wat onder die pen van KLEINSCHMIDT en McCARTHY
verskyn het.

82

Tydens die twee algemene vergadering van die '"Social Democratic
Movement" wat op 23.10.74 gehou is, is onderwerp tesame met
vier nie-blanke perscne verkies tot die sekretariaat wvan die
vereniging. Die sekretariaat en drie verkose roterende voor=

sitters sal dien as m agenda-komitee.

83

Onderwerp het tydens die derde raadsvergadering van die Social
Democratic Movement op 21.11.74 die toespraak van Samora MACHEL
wat tydens die instelling van die tussentydse regering in Mo=
sambiek voorgelees is, bespreek en gedeeltes daaruit voorgelees.
Hy het by die geleentheid ook melding gemaak van die Lusaka
Manifes en die persone teenwoordig attent daarop gemaak dat

die twee dokumente by die "Institute of Intermaticnal Affairs"

by die Witwatersrandse Universiteit verkrygbaar is.

84

Hasjin El1 Tinay, sekretaris van die "World University Service"
- / S e s e i o it b PRESL e

tree op 13.12.74 in verbinding met onderwéfﬁ Eﬁwhggégiwggm vig

m verslag oor die arrestasies en aanhouding van lede van SASO,

BPC, BAWU en 1ECON, wat hy aan WUS voorsien het.

Onderwerp word versoek om die organisasie op hoogte te hou met

verdere ontwikkeling.

85

Horst en Illona KLEINSCHMIDT ontmcet op 2.12.74 vir Anthony
Richard Peter STUBBS van "Community of the Resurrection St.

Peters Priory".

86

Op 3.12.74 word onderwerp in geselskap van Helen JOSEPH, Cos=
mas DESMOND, Malcolm McCARTHY en 'n groep onbekende blanke en
nie-blanke persone by die St. Mary's Katedraal, Johannesburg,

opgemerke.

87
Onderwerp woon op 29.12.74 'n bespreking oor die "Urban and In=

dustrial Mission" te Wilgespruit Fellowship Centre by.

88

In die Daily News (Tanzanié) gedateer 4.1.75 verskyn 'm artikel

onder die opskrif "Arrests and Detentions and Trails of Black
Leaders in South Africa'". Die artikel is gebaseer op 'm inlig=
tingstuk wat na bewering deur onderwerp geskryf is en deur die

"Prognam for Social Change" versprei is.

Die artikel handel oor die aanhouding van lede van organisasies
soos SASO, BPC, BAWU en TECON, n.a.v. die beplande byeemkomste
ter steuning van die FRELIMO in Mosambiek deur die S.A. Veilig=

heidspolisie.

89

Die CI het volgens inligting R165,00 aan onderwerp betaal as

salaris vir Desember 1974.

920

Ondernwerp woon op 9.1.75 'n vergadering van die "Social Demo=
cratic Movement" in die Kleurlinggebied van Lancefield, Johan=
nesburg, by. Die doel van die vergadering was om 'n kodOperatie=
we skema en 'n opvoeédkundige of literére kursus vir nie-blankes

in daardie omgewing te stig.

Tydens die vergadering het KLEINSCHMIDT verklaar dat die ske=
ma die omndersteuning van die "Program for Social Change'" ge=
niet |en dat hy voortaan baie aandag aan die vestiging en uits=

breiding daarvan sal skenk.

91

Op 18.1.75 gee onderwerp te kenne dat hy afskrifte van die kon=
sepgrondwet van die '"Social Democratic Movement'" aan die sekre=

taris-generaal van die Verenigde Volke Organisasie gestuur het.

92

Volgens delikate inligting ingewin, tree onderwerp op 23.1l.75
in verbinding met Daniél TJONGARERO, sekretaris van Publisi=
teit |en PropagandaM;éﬁmaggwaagg_Na@}piaﬂNg@ional“Conventipn
en SWAPO-lid. Hy deel mee dat hy n verhandeling oor toestan=
de in Suidwes-Afrika wil skryf en vra TJONGARERO se siening

oor die volgende aspekte

(i) Die nuutste ontwikkeling in SWAPO en die Nasiona=
le Konfensie;



(ii) Sienswyse van KAPUUO;

(iii) Die rol en houding van die blanke in SWA, veral
met verwysing na die Duitsers;

(iv) Ekonomie in SWA en watter rol speel die VSA,
Engeland en veral Wes-Duitsland in die verband;

(v) Rol en houding van kerke in SWA,

93

Volgens inligting skakel onderwerp met Anti-verteenwoordigende
Kleurlingraad Beweging (ook bekend as ACROM), Johannesburg, en
het hom bereid verklaar om enige van die lede van die vereni=s

ging wat in die moeilikheid beland, geldelik by te staan.

Onderwerp woon op 30.1.75 die bestuursvergadering van die So=

cial Democratic Movement by.

oL

Onderwerp ontmoet op l.2.75 vir Frank FERRARI van die NAfrican
American Institute". KLEINSCHMIDT reé¢l met FERRARI om tele=
gramme uit die land te neem en groot publisiteit te verleen
aan die huidige aanhouding van nie-blankes onder die Wet op

Terrorisme.

9%

Gedurende Februarie 1975 onderneem KLEINSCHMIDT om twee fami=

lies van die SASO-aangehoudenes na Pretoria te vervoer.

96

Onderwerp woon bestuursvergadering van die Christelike Insti=

tuut| by, wat gehou is op 31 Januarie tot 1 Februarie 1975. Ty=
dens die vergadering het hy verslag gedoen oor die persone

wat n.a.v. die FRELIMO-byeenkoms aangehou is. Hy wys daarop
dat daar niks daadwerkliks, behalwe deur die Katedraal in

Kaapstad, gedoen is om die aangehoudenes te help nie.

¥ |

Horst KLEINSCHMIDT is een van die persone wat deur Sir Robert
BIRLEY op 8.2.75 aan David ASTOR, 'n buitelandse besoeker in die
RSA, aanbeveel word om te gaan spreek. Die lys van persone
sluit o.a. in Winnie &ANDELA, en een van die advokate wat reeds
politieke gevangenes %erdedig het, soos George BIZOS en Athur
CHASKALSON.

98

B.S. BIKO, ingeperkte Bantoeman van King William's Town, tree
op 12.2.75 in verbinding met Horst KLEINSCHMIDT en deel hom mee

dat die twee tjeks watonderwerp aan hom bestuur het, wegge=

raak het. Dit is nie bekend wat die bedrag van die tjeks was

en waarvoor dit bedoel was niee.

99

Horst KLEINSCHMIDT en sy eggenote, Ilona, het Kaapstad vanaf
26.2.75 tot 4.3.75 in die geselskap van Joérn Erik GUTHEIL en
sy eggenote besoek. GUTHEIL is 'm besoeker aan die RSA en voors=
sitter van Amnesty International in Wes-Duitsland. Die doel

van |die besoek is nie bekend nie.

100

Ali A. MAZRUI, professor verbonde aan die '"Department of Poli=

tical Science, University of Michigan', skakel op 4 Maart 1975

met onderwerp en Malcolm McCARTHY, mede-organiseerder van Pro=
gram for Social Change, en bedank hulle vir inligting oor die
aangehoudenes in die RSA en versoek dat hulle hom in die toe=

koms op hoogte sal hou van gebeure.

1O 1

Op 10.3.75 ontmoet onderwerp en sy eggenote vir Sheila WEINBERG,
wat verbonde is aan die Human Rights Committee en Ahmed Timol
Memorial Trust. Die verloop of doel van die ontmoeting is nie

bekend nie.

102

Onderwerp vervoer op 12.3.75 Indiérvroue vanaf Johannesburg

na Pretoria waar hulle die SASO-verhoor bywoon.

103

Op 18.3.75 tree KLEINSCHMIDT in verbinding met eerw. A. STUBBS .
en reél met hom om op 19.3.75 by sy kantoor aan te doen waar
die stigting van 'n fonds ten bate van die afhanklikes van die
aangehoudenes bespreek sal word. Dit is onbekend wie almal

hierdie vergadering bygewoon het.

104

O.F.C. HERRIGAL wat afkomstig is van Swakopmund en die huidige
regering vyandiggesind is, skakel gedurende Maart 1975 met omn=
derwerp en spreek besorgdheid uit oor die regering se sg. nuwe
pogings om KLEINSCIIMIDT en sy kollegas te muilband. Volgens

hom is dit egter verblydend om te sien dat daar 'mense is wat

nie |afgeskrik kan word nie'.

KLEINSCHMIDT skakel op 1l.4.75 met Theo KOTZE van CI, Kaapstad,
en deel mee dat Joh ISSEL, oud-student van Universiteit Wes-Kaap
en streeksekretaris van SASO, Wes-Kaap, wat na aanleiding van
die FRELIMO-byeenkoms aangehou is, vrygelaat is en dat hy per
vliegtuig na Kaapstad terugkeer. By die geleentheid word daar
gereél dat familielede van ISSEL hom op die lughawe sal ont=

moet.

106

Op 8 April 1975 besoek onderwerp vir Lindelwe MABANDA (sekreta=
ris van BAWU in Durban en ingeperkte), Pat NYAWOSE (organiseer=
der van BAWU in Durban), Menziwa (Bantoeman, geen verdere be=
sonderhede) en Thamsanga ZANI (sekretaris-generaal van SASO)

in Duxban.

Tydens die ontmoeting het KLEINSCHMIDT te kenne gegee dat die
CI nie geld op hande het nie, maar dat die geld deur die SARK
gekanaliseer word. Hy het bygevoeg dat daar baie geld is wat
bestem is vir die swart organisasies, soos SASO en BAWU. Die
geld is afkomstig vanaf vakbonde in Europa en ander organisa=
sies. Volgens KLEINSCHMIDT het Cecil FANEKISO, sekretaris-
generaal van BAWU, aan hom vertel dat hy geld tydens sy be=
soek aan Duitsland en ander lande bekom hety, maar dat hy nie
gou na die RSA sal terugkom nie, uit vrees dat hy deur die po=
lisie gearresteer sal word. FANEKISO verkeer tans in 'n aan=

grensende swarts staat vanwaar hy kontak met onderwerp behou.

Onderwerp het ook te kenne gegee dat hy behulpsaam sal wees om
te re€l dat BAWU in verbinding kan tree met FANEKISO met die
oog daarop om vas tg stel presies hoeveel geld beskikbaar is.
Hy is van mening dat daar sowat. R15 000 by die SARK is wat be=
stem is vir swart organisasies waarvan die grootste gedeelte

vir BAWU bestem is.

107

Onderwerp het ook van die geleentheid gebruik gemaak om die
persone genoem, van raad te voorsien om die geld vanuit die
buiteland te bekom.

108
Onderwerp besoek op 1l4.4.75 vir Richard WOOD in Windhoek.

109

Michael PEAY, 'n Neger regsgeleerde van Washington wat deur die
Lawyers Committee fir Civil Rights Under the Law (VSA) en as
amptelike waarnemer van African American Institute mna die RSA
gestuur is om die SASO-verhoor by te woon, het mna die verdaging
van die hof op 7.5.75 verskeie persone m.b.t. die huidige po=

litieke opset in die land gespreek o.a. Horst KLEINSCHMIDT.

120

Op 14.5.75 tree S.B. BIKO (B/M) in verbinding met onderwerp
en deel mee dat A.M. MOHAPI, streeksorganiseerder van SASO,
King William's Town, op 16.5.75 by onderwerp in Johannesburg

sal aandoene.

MOHAPI was gemoeid met die opstel van 'n verkllaring vir die prp=

kureurs wat die verdediging in die SASO-verhoor waarneeme.

111

Gedurende Mei 1975 versprei Horst KLEINSCHMIDT 'n stuk wat deur
Ravan Press, Johannesburg, gedruk is aan o.a. die verskillende

kerke in die RSA.

Die inhoud van die stuk is bekend, maar is ietwat deur KLEIN=

SCHMIDT gewysig

"In 1950 they came for the Communists. I was
not a Communist and it did not congern me.

Ini 1953 they came for the Trade Unfionists. it
Wwas mot a trade Unionist and it digd not concern
mee.

Ini 1955 they took the vote from ithe coloured
people.

Il twais. not |coloured anéd it did met Eoncern me.

ey lcame |fonn the Afirdican Nationmpllists. I was
ot an Afpicam Natiemalist and it Hid mot con=
cern me.

They imposed cencorship legislation. I was not
a writer and it did nmet concern mek

In 1968 they passed the Improper Interference
Bill. I was not in the Liberal Party and it
did mot cancern me.

In 1972 they began trail by commission. I was
maet affectied and| it did not concerh me.

In 1973 they banned white and black student
leaders. |1 was not a) student and @it did not
concern mee.

Now they are coming for Christian and Social
change groups. I am a member of these, but
thene is nobody| left! to support mg.

They will come again and again; | f@nally it can
be reckonde upon beforehand. They will come for
the churches, they will come for black leaders
and the press and in.the end it begomes part of
the ceremony.

When will they come for YOU ,..2"



Hierdie Departement kan geen getuienis vind wat die beperking
van Peter RANDALL se persoconlike vryheid uit n staatsveiligs=

heidsoogpunt, sou regverdig nie.

Alhoewel hy as koOrdineerder van die SPRO-CAS ''change" blou=
druk as alternatief tot die heersende opset opgetree het, en
daadwerklike stappe om hierdie bloudruk te verwesenlik, geini=
sieer het met die lansering van die Black Community Programmes
en die Program for Social Change, kon daar tot dusver nog geen
getuienis ontbloot word wat aandui dat hy in 'n rigtinggewende
hoedanigheid in die aktiwiteite van hierdie organisasies op=
tree, afgesien van die feit dat hierdie twee organisasies nog

nie geidentifiseer is as staatsgevaarlik nie.

Daar is geen getuienis wat daarop dui dat hy aktief gemoeid is
met persone en/of organisasies in die buiteland wat hulle die

omverwerping van die Suid-Afrikaanse opset ten doel stel nie.

Alhoewel hy m uitgesproke teenstander van die Suid-Afrikaanse
opset en Regeringsbeleid en optrede onder die veiligheids=
wette is, en dit sowel skriftelik en mondelings verkondig, bly

sy umitlatings binne die perke van die tans geoorloofde.

Hy dis sonder twyfel 'n ondersteuner en miskien aanhanger van
die "New Left", maar bloot op intellektuele vlak. Dit is in=
teressant dat hy sy ideologie probeer verwesenlik dom.ve 'm po=
litieke party. (Sien sy pogings met die Social Democratic

Committee en die Social Democratic Movement) .

Die feit dat hy radikale verandering in Suid-Afrika, met 'n
swart meerderheidsregering voorsien en aanbeveel as die enig=
stel oplossing vir wat hy noem Suid-Afrika se problemey, en sy

voorsiening dat hierdie verandering mcontlik met 'n mate van ge=

weld gepaard kan gaan, maak hom nie 'n bedreiging vir die vei=

ligheid van die Staat nie.

Daar is geen getuienis dat hy 'n openlike of bedekte voorstaan=
der van gewelddadige verandering is nie, of in daardie rigting

werk niee.

Sy daadwerklike rol in ander 'change''-organisasies soos Chris=
telike Instituut, S.A. Raad van Kerke en die S.A. Instituut
vir Rasseverhoudinge, kan tot op hierdie stadium nog nie bepaal
word nie. Ook kan hy tot op datum nie in verband met enige

NUSAS-aktiwiteite gebring word nie.

Wat sy planne met Ravan Press is en hoe hy hulle ten wuitvoer

kan bring, is nog te vroeg om te bepaal.



